
				এই পাতাটির মুদ্রণ সংশোধন করা প্রয়োজন। 
বৈদেশিক সংশ্রবে পরিবর্তন-প্ৰসঙ্গ । RGł
শকদিগের অধিনায়কত্বে তাঁহাদের অধিকৃত দূৰ্ববৰ্ত্তী প্ৰদেশ-সমূহে যাহারা শাসন-কাৰ্য্য পরিচালনা করিতেন, তাহদের উপাধি ক্ষত্রপ’ বা ‘সাত্ৰাপ’ ছিল। সাত্ৰাপগণ অতি অল্প কাল মধ্যেই শকদিগের অধীনতা পাশ ছিন্ন করিয়া স্বাধীনতা অবলম্বন করেন। সেই সময়ে ক্ষত্রপদিগের একটী শাখা তক্ষশিলার পারিপাশ্বিক স্থানসমূহে উপনিবিষ্ট হয়। তাহাদের একটী শাখা মথুরায়, একটী শাখা কাথিয়াবাড়ে ও মালোয়া (মালব) প্রদেশে এবং একটী শাখা দাক্ষিণাত্যে আধিপত্য বিস্তার করে । শক রাজগণেব অনেকেই যে বৌদ্ধ_ধৰ্ম্ম গ্ৰহণ করিয়াছিলেন, তদ্বিষয়ে কোনই সন্দেহ নাই। তঁহাদের মধ্যে স্পালিবাইসেস, আজাস ও মেয়োস এবং স্পালোহোরস ও স্পালগাদামেস আপন আপন মুদ্রায় ‘প্ৰমিকা’ বা ‘ধাৰ্ম্মিকা’ বলিয়া অভিহিত হইয়াছিলেন। বৌদ্ধদিগের মধ্যে “ধাৰ্ম্মিক” বা “ঐমিকা’ পদের বহুল প্ৰচলন দেখিতে পাই। পূৰ্ব্বোক্ত শকমৃপতিগণ যে বৌদ্ধধৰ্ম্মাবলম্বী ছিলেন, তাহাতে তাহা সপ্রমাণ হয়। তাহাদের মুদ্রায় চক্র-চিহ্ন বৰ্ত্তমান। তাহাতে বৌদ্ধদিগের ধৰ্ম্ম-চক্রের বিষয় মনে আসে।
মথুরার সিংহদ্বারে উৎকীর্ণ লিপি হইতে সপ্রমাণ হয়—মহাক্ষত্রপ রাজুলার সহধৰ্ম্মিণী নাদাসীকাস, বুদ্ধদেবের সমাধির উপবিভাগে এক ভূপ নিৰ্ম্মাণ করিষা দিয়াছিলেন। তঁহারই বংশধর অবুহােলা, হাধুয়ারা ও হান প্রভৃতিব বিবধ বিদ্যান্যতাব ও দানশীলতার বিষয় ঐ ভূপগাত্রস্থিত লিপিতে পরিকীৰ্ত্তিত রহিয়াছে। মহােক্ষত্ৰপের প্রভাব পাঞ্জাবের পূর্ব সীমান্ত পৰ্যন্ত-রাজপুতনার উত্তর-পূর্বে এবং মথুরার পার্শ্ববৰ্ত্তী রাজ্যসমূহে বিস্তৃত হইয়া পড়িয়াছিল। তক্ষশীলায় ‘কুসলক” নামে আর এক ক্ষত্রপ-বংশেব পবিচয় পাওয়া যায়। ক্ষত্রপ। লিয়াক -এই বংশের অন্যতম। পাঞ্জাবের একখানি তাম্রশাসনে তঁহার পরিচয় আছে। তাহাতে প্ৰকাশ,--বুদ্ধদেবের সমাধির উপরিভাগে তিনি এক ভূপ নিৰ্ম্মাণ করাইয়াছিলেন। সেই স্থূপেব রক্ষণাবেক্ষণের জন্য তিনি বিবিধ বিধি-ব্যবস্থা প্রণয়ন করিয়াছিলেন,-পূৰ্ব্বোক্ত তাম্রশাসনে তাহাও পরিদৃষ্ট হয়।
蜥
শকগণ ব্ৰাহ্মণ্য-ধৰ্ম্মের পোষক হন ।
ক্ষত্রপদিগের আর দুইটী সম্প্রদায় ব্রাহ্মণ্য-ধৰ্ম্মের পরিপোষক ছিলেন। তাঁহাদের এক সম্প্রদায়ের প্রাধান্য কথিয়াবাড়ি ও মালবে এবং অন্য সম্প্রদায়ের আধিপত্য দাক্ষিণাত্যে বিস্তৃত হইয়া পড়িয়াছিল। নাসিক, কার্লি এবং জুন্নার গিরিগুহায় শেষোক্ত ক্ষত্রপ-বংশের কতকগুলি লিপি আবিষ্কৃত হইয়াছে। তাহাতে এই বংশের কিঞ্চিৎ পরিচয় পাওয়া যায়। ক্ষত্রপ-বংশের পরিচয়-মূলক নাসিকের সেই লিপির কিয়দংশ নিয়ে উদ্ধৃত করিতেছি ; যথা—
"সিদ্ধিং রাজ্ঞঃ ক্ষহরাতস্য ক্ষত্রপস্ত নহপানিস্ত জামাত্ৰা দীণীক পুত্ৰেণ উষভদাতেন ত্ৰিগোশতসহস্রদেন • • • • • দেবতাভ্যো ব্ৰাহ্মণেভ্যশ্চ ষোড়শগ্ৰামদেন।
অনুবর্ষমং ব্ৰাহ্মণশতসাহস্ৰীভোজপয়িত্ৰা প্ৰভাসে পুণ্যতীর্থে ব্ৰাহ্মণেভ্য: অষ্টভাৰ্য্যাপ্রদেন।”
লিপিতে উষবদাতের দানকাহিনী পরিবর্ণিত। ঋষভদত্ত বা বৃষভদত্ত নামেও তিনি পরিচিত।
luutnasma

